
REXISTRO XERAL DA VALEDORA DO POBO

SANTIAGO DE COMPOSTELA
Data: 27/01/2022 8:51:33

SAIDA 1407/22

Reclamane: I

Expediente. N2 RSCTG 204/2021

ASUNTO: Resolucién da Comisién da Transparencia de Galicia na reclamaciéon
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vista a reclamacidn presentada_ mediante escrito do 16 de decembro

de 2021, e considerando os antecedentes e fundamentos xuridicos que se especifican a
continuacidn, a Comision da Transparencia na sesion celebrada o dia 22 de xaneiro de 2022,
adopta a seguinte resolucién:

ANTECEDENTES

Primeiro. | - <5< ntou, mediante escrito con entrada no rexistro do

Valedor do Pobo 0 16 de decembro de 2021, reclamacién contra a desestimacion por silencio
administrativo da sua solicitude de acceso ante a Conselleria de Medio Ambiente, Territorio e
Vivenda, 4 listaxe de todas as instalacién de vertedura que prevé pér en marcha no futuro por
Sogama ou empresas subcontratadas, incluindo o estado da proposta de novos lugares para
verteduras (se estd programada, en tramite, en proceso...), o tipo de vertedura previsto, a
capacidade e superficie prevista e 0 ano previsto para a execucion do proxecto.

O reclamante indicaba que non recibiu resposta & sua solicitude de acceso & informacion.
O escrito vifia acompaiiado de copia da solicitude presentada e do seu DNL.

Segundo. Con data do 20 de decembro de 2021, déuselle traslado da documentacidn
achegada polo reclamante & Consellerfa de Medio Ambiente, Territorio e Vivenda para que,
en cumprimento da normativa de transparencia, achegase informe e copia completa e
ordenada do expediente.

A recepcion da solicitude pola administracion foi o 22 de decembro de 2021.

Terceiro. Con data do 14 de xaneiro de 2022, a Conselleria de Medio Ambiente, Territorio e
Vivenda contesta a peticién remitindo copia do expediente de acceso a informacion e informe
elaborado polo Secretario Xeral de Sociedade Galega do Medio Ambiente, S.A (SOGAMA).

No informe faise constar que a solicitude do interesado presentouse a través do formulario
do procedemento PR100A relativo a cuestions de transparencia no marco da Lei 19/2013, e
que se considera que as cuestions formuladas, algunhas das cales son reiterativas, tratanse
de solicitudes de informacion ambiental, polo que, de conformidade coa Disposicidn adicional
primeira, punto 2 da Lei 19/2013, deben tramitarse pola sua normativa especifica, Lei
27/2006, do 18 de xullo, pola que se regulan os dereitos de acceso & informacion medio
ambiental, participacién publica e xustiza en materia de medio ambiente, tanto no
procedemento de acceso a informacion como nos procedementos de recurso.

Informa que tanto na paxina web de Sogama, como na propia da Conselleria de Medio
Ambiente, Territorio e Vivenda, pédense atopar a meirande parte das respostas as cuestion
formuladas, a pesares do cal, elaborouse unha contestacion conxunta das solicitudes do
interesado, que lle foi remitida con data do 13 de xaneiro de 2022.

Na contestacion, informa da infraestrutura industrial que xestiona SOGAMA (plantas de
transferencia existentes e a sua distribucion, vertedoiro de residuos non perigosos e planta
de compostaxe industrial), da estrutura do Complexo cercedense {planta de clasificacion de
envases lixeiros, planta de reciclaxe, tratamento e elaboracion de combustible, planta de
recuperacion de materiais contidos no lixo en masa, planta de coxeracion e planta
termoeléctrica ligada a unha subestacion de distribucion de electricidade).

Informa que Sogama non ten previsto por en marcha instalacidons de vertedura, sendn unha
rede industrial de infraestruturas para facilitar que os concellos tefian acceso a valorizacidon
da materia organica, contando a empresa publica unicamente cun vertedoiro de residuos non
perigosos. As previsions de crecemento nos proximos anos de dito vertedoiro e dos
vertedoiros de escouras e de cinzas son publicas e figuran na plataforma de contratos de
Galicia (do que indica os seus links de acceso).

Respecto da rede de novas infraestructuras referenciada estard conformada por tres novas
plantas de biorresiduos (Cervo, Vilanova de Arousa e Verin), que se sumaran a que xa esta
operando en Cerceda, e 13 plantas de transferencia que seran adaptadas para poder
transvasar nas mesmas a materia organica recollida de forma diferenciada, o que permitira
que a meirande parte dos concellos adscritos a Sogama disporan dunha planta de biorresiduos
ou de transferencia a unha distancia inferior a 50 quilémetros.

O obxectivo ultimo desta planificacion é transformar a materia organica en compost de alta
calidade que se aplicard na agricultura e xardineria. Os rexeitamentos do proceso seran
trasladados ao Complexo Medioambiental de Cerceda, onde recibiran tratamento. Estas
infraestruturas estaran cofinanciadas con Fondos FEDER e as caracteristicas das distintas
instalacions proxectadas figuran nos correspondentes concursos publicos, que figuran na
plataforma de contratos da Xunta de Galicia, cuxa ligazén especifica.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacién publica
e bo goberno, de caracter basico na sua practica totalidade, establece que contra toda
resolucion expresa ou presunta en materia de acceso a informacion, podera interpoferse
unha reclamacion ante o Consello de Transparencia e Bo Goberno, con caracter potestativo e
previa a sia impugnacidn en via contencioso-administrativa. Esa mesma lei, na sua disposicidn
adicional cuarta, establece que a resolucidn da reclamacidon prevista no artigo 24
corresponderd, nos supostos de resolucidns ditadas polas Administracidns das Comunidades
autonomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucion expresa ou presunta en materia de acceso & informacion publica,
podera interpofierse unha reclamacion ante o Valedor do Pobo, correspondendo @ Comisidn
da Transparencia, de acordo co disposto no artigo 33, a resolucion das devanditas

reclamaciéns.
Segundo. Procedemento aplicable

O artigo 28.3 da citada Lei 1/2016 establece que o procedemento de reclamacidn axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamaciéns contra resolucidns en materia de acceso a informacién, que ten caracter
potestativo e previo a impugnacidn en via contencioso-administrativa, axustardn a sta
tramitacion ao disposto na lexislacion de procedemento administrativo comun en materia de

recursos.
Terceiro. Dereito de acceso a informacion publica
A Lei 1/2016, do 18 de xaneiro, recofiece no seu artigo 24 o dereito de todas as persoas a

acceder a informacion publica, entendida esta como os contidos ou documentos, calquera
que sexa o seu formato ou soporte, que consten en poder dalgln dos suxeitos incluidos no

ambito de aplicacion desta lei e que fosen elaborados ou adquiridos en exercicio das suas
funciéns, do mesmo xeito que a definicion contida no artigo 13 da Lei estatal 19/2013 que ten
caracter basico.

O concepto de informacion publica e o dereito de acceso @8 mesma configuranse de forma
ampla tanto na normativa autonémica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso a
informacidn (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso a informacién publica e as normas de bo
goberno deben ser os eixos fundamentais de toda accion politica e s6 cando a accion dos
responsables publicos sométese a escrutinio, cando os cidadans poden coflecer como se
toman as decisions que lles afectan, como se manexan os fondos publicos ou baixo que
criterios actuan as nosas institucidns podese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacion dos poder publicos.

Pola sua banda, a Lei galega 1/2016, sinala na sua Exposicion de Motivos que a crecente
esixencia cidada de control publico da actuacién das administracions aconsella a aprobacién
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacidns fronte as
resolucions en materia de acceso a informacién publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacién podera interpofierse unha reclamacion con caracter
potestativo e previo @ sua impugnacion na via contencioso-administrativa.

Esta reclamacidn interpofierase no prazo dun mes para contar desde o dia seguinte ao da
notificacion do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consejo de Transparencia y Buen
Gobierno, de acordo con reiterada doutrina xurisprudencial e coas previsidons normativas
contidas nos artigos 122 e 124 da Lei 39/2015, poderanse interpofier recursos de alzada e

reposicion, respectivamente, respecto de resolucions presuntas en calquera momento fronte
a actos que non sexan expresos.

A Conselleria de Medio Ambiente, Territorio e Vivenda non resolveu a solicitude de acceso &
informacién expresamente, polo que polo que debe admitirse a reclamacion presentada con
data do 16 de decembro de 2021 por estar presentada en prazo.

Quinto.- Andlise do expediente

O interesado solicitou acceso a listaxe de todas as instalacion de vertedura que prevé pér en
marcha no futuro SOGAMA, o estado da proposta de novos lugares para verteduras, o tipo de
vertedura previsto, capacidade e superficie prevista e 0o ano previsto para a execucion do
proxecto.

Entrando na andlise da informacion solicitada, debemos considerar que a informacion que se
solicita ten caracter medioambiental como asi o considera a Sociedade Galega do Medio
Ambiente, S.A (SOGAMA).

De conformidade coa Disposicidon Adicional Primeira da Lei 19/2013, deben tramitarse, ao ter
esta materia previsto un réxime xuridico especifico, tanto no procedemento de acceso 3
informacion como nos procedementos de recurso, pola sta normativa especifica, e
supletoriamente, no non previsto, pola normativa en materia de transparencia.

A Lei 19/2013 ten un caracter supletorio respecto daquelas materias que tefian unha
regulacion especifica de acceso a informacién, como sucede no caso da informacidn
ambiental, que se atopa regulada na Lei 27/2006, do 18 de xullo, pola que se regulan os
dereitos de acceso a informacidn, de participacidn publica e de acceso & xustiza en materia de

medio ambiente.

O artigo 2.3 desta Lei considera informacion ambiental toda informacién en forma escrita,
visual, sonora, electrénica ou en calquera outra forma que verse sobre o estado dos
elementos do medio ambiente (aire, atmosfera, a auga, o chan etc..) os factores, tales como
substancias, enerxia, ruido, radiacidns ou residuos, emisidns, verteduras e outras liberacidns
no medio ambiente, que afecten ou poidan afectar aos seus elementos, as medidas, incluidas
as medidas administrativas, como politicas, normas, plans, programas, acordos en materia de
medio ambiente e actividades que afecten ou poidan afectar os elementos e factores
anteriores, asi como as actividades ou as medidas destinadas a protexer estes elementos, 0s
informes sobre a execucion da lexislacion ambiental e as analises da relacidn custo-beneficio
e outras andlises e supostos de caracter econdmico utilizados na toma de decisions relativas
as ditas medidas e actividades, asi como as referidas ao estado da saude e seguridade das
persoas, incluida, no seu caso, a contaminacion da cadea alimentaria ou condicidns de vida

humana, cando se vexan ou poidan verse afectados polo estado dos elementos do medio
ambiente citados.

Certamente, o concepto de informacion ambiental contido na Lei 27/2006, e nas Directivas
Europeas 2003/4/CE e 2003/35/CE é dunha gran amplitude, afirmdndose en diversas
sentencias Tribunal de Xustiza das Comunidades Europeas que o concepto de informacién
medioambiental abrangue calquera informacion relativa ac estado dos distintos elementos
do medio ambiente, as actividades ou medidas que poidan afectar ou protexer o estado dos
devanditos elementos, incluidas as medidas administrativas e os programas de xestion do
medio ambiente, debendo ser interpretada a directiva no senso de que no concepto de
medidas administrativas, non se debe excluir ningunha das actividades que desenvolve a
autoridade publica, debendo incluirse todas as formas de exercicio de actividade
administrativa. O Tribunal mantén que para que unha informacién se considere que versa
sobre medio ambiente a efectos da Directiva, basta que un informe da Administracion
constituise un acto que puidese afectar ou protexer o estado dalgun dos sectores do medio
ambiente aos que se refire a Directiva.

De acordo co anterior, non cabe sendn concluir que a solicitude, polo seu contido relativo a
materias que sen dubida deben ser incluidas dentro do concepto de informacion ambiental
do artigo 2 da citada Lei 27/2006, referida a listaxe das instalacion de vertedura que prevé por
en marcha SOGAMA, tipo de vertedura, capacidade e superficie prevista, debe ser tramitada
de acordo co procedemento establecido na mesma, incluindo os procedementos de recurso,
carecendo por tanto esta Comision de competencia para resolver sobre esta materia, polo
caracter ambiental da informacién que se solicita.

En base aos feitos e fundamentos de dereito anteriormente expresados, a Comisién da
Transparencia,

ACORDA

Unico : Inadmitir a reclamacién presentada por | NG | N <o data do 16 de

decembro de 2021, contra a desestimacion por silencio administrativo da sua solicitude de
acceso ante a Conselleria de Medio Ambiente, Territorio e Vivenda, a listaxe de todas as
instalacion de vertedura que prevé pér en marcha no futuro por Sogama ou empresas
subcontratadas, incluindo o estado da proposta de novos lugares para verteduras (se esta
programada, en tramite, en proceso...), o tipo de vertedura previsto, a capacidade e superficie
prevista e 0 ano previsto para a execucion do proxecto.

Contra esta resolucion que pon fin & via administrativa unicamente cabe, en caso de
desconformidade, interpofer recurso contencioso-administrativo no prazo de dous meses,
contados desde o dia seguinte & notificacion desta resolucion, ante a Sala do contencioso-

administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

Santiago de Compostela,
Firmado digitalmente por 76706870F
MARIA DOLORES FERNANDEZ (R:
$6500009C)
Fecha: 2022.01.26 14:11:59 +01'00'

Maria Dolores Fernandez Galifio
Presidenta da Comision da Transparencia.





